
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН

ШУÖМ

«Россия Федерацияса субъектъясын  мирöвöй  ёрдысьяслöн 

öтувъя  лыд да ёрд участокъяслöн  лыд   йылысь» 

Федеральнöй оланпаслöн 1 статьяö вежсьöм пыртöм кузя   

Коми Республикаса Государственнöй Сöветлöн оланпасöн 

водзмöстчöм йылысь

Россия Федерацияса Оланподувлöн 104 статья серти, Россия Федерацияса Федеральнöй Собраниелöн Государственнöй Думаса Регламентысь 103,104 статьяяс подув вылын  Коми Республикаса  Государственнöй  Сöвет  шуис: 

1. Мöдöдны «Россия Федерацияса субъектъясын  мирöвöй  ёрдысьяслöн öтувъя  лыд да ёрд участокъяслöн  лыд   йылысь» Федеральнöй  оланпаслöн  1 статьяö вежсьöм пыртöм  йылысь» федеральнöй оланпас бала Россия Федерацияса Правительстволы кывкöртöд вöчöм вылö.

2. Мöдöдны тайö Шуöмсö да «Россия Федерацияса субъектъясын  мирöвöй  ёрдысьяслöн öтувъя  лыд да ёрд участокъяслöн  лыд   йылысь» Федеральнöй  оланпаслöн  1 статьяö вежсьöм пыртöм  йылысь» федеральнöй оланпас бала Россия Федерацияса Медвылыс Ёрдö сöгласуйтöм вылö.

3. Оланпасöн водзмöстчöмöн сетны видлалöм вылö Россия Федерацияса Федеральнöй Собраниелöн Государственнöй Думаö «Россия Федерацияса субъектъясын  мирöвöй  ёрдысьяслöн öтувъя  лыд да ёрд участокъяслöн  лыд   йылысь» Федеральнöй  оланпаслöн  1 статьяö вежсьöм пыртöм  йылысь» федеральнöй оланпас бала (содтыссьö).

4. Шыöдчыны Россия Федерацияса Федеральнöй Собраниелöн Государственнöй Думаö корöмöн медводз видлавны  Коми Республикаса Государственнöй  Сöветöн сетöм тайö федеральнöй оланпас баласö  2005 воын тувсовъя сессия дырйи.

5. Индыны Коми Республикаса Государственнöй  Сöветöс официальнöя петкöдлысьöн Россия Федерацияса Федеральнöй Собраниелöн Государственнöй  Думаын  тайö федеральнöй оланпас бала видлалiгöн  Коми Республикаса Медвылыс Ёрдса веськöдлысь Вячеслав Александрович Шишкинöс (сёрнитчöм серти).

6. Тайö Шуöмыс вынсялö сiйöс примитан лунсянь.

Коми Республикалöн

 Государственнöй  Сöветса Веськöдлысь                               И.Е.Кулаков

Сыктывкар

2005 вося март 23 лун

III-5/50 №

Коми Республикалöн Государственнöй Сöветса

2005 во март 23 лунся 
III-5/50№-а Шуöм дорö

содтöд

Пыртсьö 

Коми Республикаса 

Государственнöй Сöветöн

Бала

Россия Федерация

Федеральнöй оланпас

«Россия Федерацияса субъектъясын  мирöвöй  ёрдысьяслöн 

öтувъя  лыд да ёрд участокъяслöн  лыд   йылысь» 

Федеральнöй  оланпаслöн  1 статьяö 

вежсьöм пыртöм  йылысь»

1 статья. Пыртны «Россия Федерацияса субъектъясын  мирöвöй  ёрдысьяслöн öтувъя  лыд да ёрд участокъяслöн  лыд   йылысь» 1999 во декабр 29 лунся 218-ФЗ №-а  Федеральнöй оланпаслöн  1 статьяö (Россия Федерацияса законодательство собрание, 2000,1 №, 1 ст.; 2001, 7 №, 611 ст.; 2002, 28 №, 2784 ст.; 2003, 22 №, 2065 ст.; 2004,  12 №,  1034 ст.; 31 №,  3227 ст.) татшöм вежсьöм:

мöд абзацын «Коми Республика - 52» кывъяс вежны «Коми Республика - 67» кывъясöн.

2 статья.   «Россия Федерацияын мирöвöй ёрдысьяс йылысь» Федеральнöй оланпаслöн 10 статьяса 1 пунктöн артыштöм рöскод  вылö сьöмыс Коми Республикаын 2005 воын  воö федеральнöй бюджет тшöт весьтö сiйö сьöм серти, мыйта торйöдöма  мирöвöй ёрдысьясöс  видзöм вылö.

3 статья. Тайö Федеральнöй оланпасыс вынсялö сiйöс официальнöя йöзöдан лунсянь.

Россия Федерацияса Президент                                                В.Путин

Москва, Кремль

«Россия Федерацияса субъектъясын 

 мирöвöй  ёрдысьяслöн öтувъя  лыд да 

ёрд участокъяслöн  лыд   йылысь» 

Федеральнöй  оланпаслöн  1 статьяö

 вежсьöм пыртöм  йылысь» 

федеральнöй оланпас бала дорö

содтöд

«Россия Федерацияса субъектъясын  мирöвöй  ёрдысьяслöн öтувъя  лыд да ёрд участокъяслöн  лыд  йылысь» Федеральнöй  оланпаслöн  1 статьяö 

вежсьöм пыртöм йылысь» федеральнöй оланпас бала дорö 

ГÖГÖРВОÖДАНА ГИЖÖД

Тайö федеральнöй оланпас баласö лöсьöдöма "Россия Федерацияын мирöвöй ёрдысьяс йылысь" 1998 во декабр 17 лунся 188-ФЗ №-а Федеральнöй оланпаслöн 4 статьялы лöсялöмöн, мый серти Россия Федерацияса субъектъясын ёрдысьяслöн öтувъя лыд да ёрд участокъяслöн лыд артыштсьö Россия Федерацияса лöсялана субъектлöн оланпасöн водзмöстчöм серти, мый сöгласуйтöма Россия Федерацияса Медвылыс Ёрдкöд, либö Россия Федерацияса Медвылыс Ёрдлöн водзмöстчöм серти, мый сöгласуйтöма Россия Федерацияса лöсялана субъекткöд. 

Коми Республикалы «Россия Федерацияса субъектъясын  мирöвöй  ёрдысьяслöн öтувъя  лыд да ёрд участокъяслöн  лыд  йылысь» 1999 во декабр 29 лунся 218-ФЗ №-а федеральнöй оланпасöн артыштöма мирöвöй ёрдысьяслы 52 чин да лöсялана мында ёрд участок.

Коми Республикаын мирöвöй ёрдысьяслöн уджлы нуöдöм анализ петкöдлiс, мый индöмсянь 2000 вося сентябрсянь да öнiя кадöдз мирöвöй ёрдысьяслöн уджыс пыр содö, и тайö тöдчö делöяс видлалöмын качество да сiйöс нуöдан кад вылö, йöз да организацияяс озджык вермыны шыöдчыны ёрдö ассьыныс правояс да оланпас боксянь интересъяс дорйöмла.

Тöдчымöн содiс уджыс мирöвöй ёдысьяслöн 2002 вося июль 1 лунсянь Россия Федерацияса уголовно-процессуальнöй кодекс да Административнöй право торкалöмъяс йылысь Россия Федерацияса кодекс пыртöм вöсна, кор мирöвöй ёрдысьяслöн ёрдöм улö содтöд пырис 25 сикас уголовнöй преступление да 196 сикас административнöй право торкöм.

2004 воын Коми Республикаын федеральнöй ёрдъясса ёрдысьяслöн (192 чин) да мирöвöй ёрдысьяслöн (52 морт) служебнöй уджыс петкöдсьö тадзи:

Делöяс
районса (карса) ёрдын ёрдысьяс
мирöвöй ёрдысьяс

гражданскöй
20 830
45 418

уголовнöй
5 795
3 241

административнöй
3 798
27 535

 2004 вося итогъяс серти Коми Республикаын мирöвöй ёрдысьясöн видлалöма:

- гражданскöй делöяс – 68,5%,

- уголовнöй делöяс – 35,8%,

- административнöй право торкалöмъяс йылысь делöяс – 87,8%. 

Сiдзкö, 2004 воын делöяс видлалан лыд серти шöркодь уджыс лои тöдчымöн унджык Россияын шöркодь лыдысь да тöлысьнас öти ёрдысь вылö артмис 160 делö (2002 воын 103,4 делö). Тöдчымöн содö тайö лыдпасыс торъя ёрд участокъясын (Сыктывкарын Куратовскöй ёрд участок -  319,4 делö, Воркута карын Горнöй ёрд участок – 300,4 делö, Сыктывкарын Кутузовскöй ёрд участок – 255, 2 делö да с.в.).

Сiдзжö колö артыштны, мый Коми Республика лоö сьöкыд вöр-ва условиеяса войвыв мутасöн да сылöн ыдждаыс 416,8 сюрс кв. км. Öткымын административнöй районса мутас, кöнi уджалö öти ёрд участок, сы ыджда, мый паськыдджык Россия Федерацияса öткымын субъектлöн мутасысь. Сiдз, Белгородскöй обласьтлöн плöщадь 27,1 сюрс кв. км, а республикаса Чилимдiн районлöн плöщадь – 42,5 сюрс кв. км, Мылдiн районлöн – 40,7 сюрс кв. км, Удора районлöн – 35,8 сюрс кв. км. Сы вöсна мый олан пунктъяс юрсиктъяссянь да карсянь ылынöсь, на костын абуöсь бур транспорт туйяс, гражданалöн ёна чинö ёрдсянь дорйöм вылö право.

«Россия Федерацияын мирöвöй ёрдысьяс йылысь» федеральнöй оланпасöн урчитöма, мый ёрд участокъяс артмöны сэк, кор öти ёрд участок вылын йöзыс 15 сюрссянь 30 сюрс мортöдз. Административно-территориальнöй юкöнын, кöнi йöзыс 15 сюрсысь этшаджык, артмöдсьö öти ёрд участок. «Коми Республикаын ёрд участокъяс да мирöвöй ёрысьяслöн чинъяс йылысь» Коми Республикаса оланпассö примитöма пасйöм ёрд участок лыд да мирöвöй ёрдысьяслысь чин лыд критерийяс артыштöмöн. Та дырйи лыддьыссис öти ёрд участокын йöзлöн шöркодь лыд, кодi лоö 22,5 сюрс морт.

Такöд тшöтш Коми Республикалы федеральнöй оланпасöн индöм мирöвöй ёрдысьяслöн лыд оз лэдз кутчысьны урчитöм критерийясö да сы вöсна Коми Республикаса Кулöмдiн районын олысь йöзлöн лыдыс лоö унджык урчитöм медуна лыдысь – 30 сюрс мортысь да лоö 32,1 сюрс морт. 

Ёна сьöктöдiс серпассö «Россия Федерацияын мирöвöй ёрдысьяс йылысь» Федеральнöй оланпасö вежсьöмъяс пыртöм йылысь» 2004 во ноябр 30 лунö примитöм 142-ФЗ №-а Федеральнöй оланпас, кöнi индöма, мый мирöвöй ёрдысьлысь полномочиеяс дугöдöм либö дугöдлöм вöсна, а сiдзжö кор мирöвöй ёрдысь кутшöмкö кадколастын абу, сылысь могсö нуöдö мöд ёрд участокса мирöвöй ёрдысь.

Войвывса отпускъяс, висьöм вöсна уджавтöм лунъяс, полномочиеяс дугöдöм вöсна мирöвöй ёрдысьяс, позьö шуны, пыр нуöны кык пöвста удж. Пример вылö, 2001 восянь 2004 воöдз кадколастö нёль мирöвöй ёрдысь 1,5 во чöж эз уджавны, сы вöсна мый вöлiны 1,5 арöсöдз кагаöс быдтöм кузя отпускын, тайö кадколастö 25 мирöвöй ёрдысь дугöдiсны ассьыныс полномочиеяссö федеральнöй ёрдö да мукöд удж вылö вуджöм вöсна. Сэк жö мирöвöй ёрдысьöс штатысь мездöмсянь да выль мирöвöй ёрдысьöс индöмсянь кадыс мунö нёль тöлысьсянь öти воöдз.

Сы вöсна мый олан пунктъяс юрсиктъяссянь да карсянь ылынöсь, на костын абуöсь бур транспорт туйяс, гражданалöн чинö ёрдсянь дорйöм вылö право, медъёна ар-тулыс кадколастын. Пример вылö, Чилимдiн районса Окунев Нос сикт да юрсикт костын лоö 156 км, Окунев Нос сиктлöн да сы ув мутаслöн йöз лыдыс (Хабариха сикт, Мыза, Уег, Бугаев, Крестовка, Медвежка, Новый Бор, Харъяга, Лёждуг да мукöд) лоö 3 сюрсысь унджык, эм йитöд автомашина да ва транспортöн, но Печора юлöн ытва дырйи олан пунктъяс пытшкöссяньыс йöрмывлöны кык тöлысьöдз. Мылдiн районын юрсикт да Митрöпан-Дiкост сикт да сы ув мутас костын (йöзыс 2 сюрсысь унджык)  öтчыд вежоннас ветлö автобус, но сöмын тöвнас тöвся туйтi, гожöмнас транспорт туй абутöм вöсна олан пунктъяс костын йитöдыс чинö да артмö 250 км.  

Та вöсна республикалöн мöд районса мöд ёрд участокö татшöм природно-климатическöй условиеясöн, ылыс мутасöн да ыджыд костöн сетны видлалöм вылö делö оз позь, сы вöсна мый торксьö правосудие дорö ас вöляысь шыöдчöм, торксьöны ёрд производствоын участвуйтысьяслöн оланподув правояс да вöля.

Коми Республикаын мирöвöй ёрдысьяслысь да ёрд участокъяслысь 52-сянь 67-öдз лыд содтöм тöдчымöн отсалас бырöдны татшöм мытшöдъяссö.

Сьöм да экономика боксянь подулалöм серти оланпас бала примитöм вылö ковмас федеральнöй бюджетысь содтöд сьöм вонас 6 764 227,80 шайт мында. 
Коми Республикаса административно-территориальнöй юкöнъясын 

1 ёрд участок вылö йöзлöн шöркодь лыд

д/в

№
Коми Республикалöн кар, район
Йöз лыд (сюрс морт)
Ёрд участок лыд
2003 воын 1 участок вылö йöзлöн шöркодь лыд (сюрс морт)

1.
Сыктывкар, Сыктывкарлысь Эжва район пыртöмöн
244,7
11
22,2

2.
Воркута кар
131,9
7
18,8

3.
Инта кар
45,5
3
15,1

4.
Печора кар
65,8
4
16,5

5.
Ухта кар
123,7
6
20,6

6.
Сосногорск кар
52,2
3
17,4

7.
Усинск кар
52,9
3
17,6

8.
Вуктыл кар
18,1
1
18,1

9.
Изьва район
21,4
1
21,4

10.
Княжпогост район
29,2
2
14,5

11.
Койгорт район
9,9
1
9,9

12.
Кöрткерöс район
23,5
1
23,5

13.
Луздор район
24,6
1
24,6

14.
Сыктывдiн район
24
1
24

15.
Сыктыв район
16,8
1
16,8

16.
Мылдiн район
17,4
1
17,4

17.
Удора район
25
1
25

18.
Емдiн район
33,7
2
16,9

19.
Кулöмдiн район
32
1
32

20.
Чилимдiн район
15,3
1
15,3


Республика пасьта ставнас
1007,6
52
19,4

йитöдын вынтöмöн лыддян, дугöдлан, вежан, содтан либö примитан 

федеральнöй законодательство акт

ЛЫДДЬÖГ 

«Россия Федерацияса субъектъясын  мирöвöй  ёрдысьяслöн öтувъя лыд да ёрд участокъяслöн  лыд  йылысь» Федеральнöй  оланпаслöн  1 статьяö вежсьöм пыртöм йылысь» федеральнöй оланпас бала примитöм вöсна оз ков лыддьыны вынтöмöн, сувтöдлыны, вежлавны, содтавны либö примитны федеральнöй законодательстволысь актъяс.

федеральнöй оланпас бала дорö

содтöд

«Россия Федерацияса субъектъясын  мирöвöй  ёрдысьяслöн öтувъя лыд да ёрд участокъяслöн  лыд  йылысь» Федеральнöй  оланпаслöн  1 статьяö 

вежсьöм пыртöм йылысь» федеральнöй оланпас бала дорö

СЬÖМ ДА ЭКОНОМИКА БОКСЯНЬ ПОДУЛАЛÖМ

67 ёрдысьöс (15 содтöд мирöвöй ёрдысь чин арталöмöн) видзöм вылö сьöмöн рöштшöт артавсьö "Россия Федерацияын ёрдысьлöн статус йылысь" Россия Федерацияса Оланпаслöн 19 статьяса 1 пукнт да "Россия Федерацияын мирöвöй ёрдысьяс йылысь" Федеральнöй оланпаслöн 10 статья подув вылын да сэтчö пырö: чина оклад; квалификация классысь, уджын торъя условиеясысь, уна во уджалöмысь, сьöкыд да личöдчывтöм уджысь содтöдъяс; кварталса да вося удж итогъяс кузя премияяс; материальнöй отсöг; санаторно-курортнöй бурдöдчöм вылö компенсация; шойччанiнö да бöр туйысь мынтысьöм; медицинаöн могмöдöм вылö рöскод. 

Мирöвöй ёрдысьлöн чина оклад – тöлысьнас 6155,59 шайт

Квалификация классысь содтöд – 17%

6155,59 шайт * 0,17 = 1046,45 шайт

Уджын торъя условиеясысь содтöд – 50%

Уна во уджалöмысь содтöд – (чина оклад + квалификация классысь содтöд) * 6/12 тöлысь

(6155,59 шайт + 1046,45 шайт) * 6/12 = 3601,02 шайт

Уджын сьöкыдлунысь да личлэдзлытöмлунысь содтöд – вонас чина оклад либö тöлысьнас 8,33%

6155,59 шайт * 0,0833 =510,60 шайт

Уджын кывкöртöдъяс серти премияяс – (чина оклад + квалификация классысь содтöд) * 5/12 тöлысь

(6155,59 шайт + 1046,45) * 5/12 = 3000,85 шайт

Уджысь мынтысян фонд лöсьöдсьö Ылi Войвыв районъясын да накöд öткодялöм местаясын уджысь удждон дорö прöчентнöй содтöд 60 % да районса коэффициент 30% арталöмöн 

(6155,59 +1046,45 + 3601,02 + 3077,79 + 510,60 + 3000,85) * 90% = 15653,07 шайт

Тöлысьнас ставнас:

(6155,59 +1046,45 + 3601,02 + 1077,79 + 510,60 + 3000,85) + 15653,07 = 33045,37 шайт

Сьöмöн отсöг – (чина оклад + квалификация классысь содтöд) * 2

(6155,59 шайт + 1046,45 шайт) * 2 = 14404,08 шайт

Санаторно-курортнöй бурдöдчöм пыдди компенсация –25000,00 шайт

Шойччанiнö да бöр туйысь мынтысьöм – 15000 шайт

Öти мирöвöй ёрдысь вылö рöскод ставнас: 33045,37 шайт * 12 тöлысь +14404,08 шайт + 25000 шайт + 15000 шайт = 450948,52 шайт

Федеральнöй бюджет тшöт весьтö вонас 67 мирöвöй ёрдысьöс видзöм вылö – 30213550,84 шайт, сы лыдын содтöд 15 мирöвöй ёрдысь вылö – 6764227,80 шайт. 

«Россия Федерацияса субъектъясын 

 мирöвöй  ёрдысьяслöн öтувъя  лыд да 

ёрд участокъяслöн  лыд   йылысь» 

Федеральнöй  оланпаслöн  1 статьяö

 вежсьöм пыртöм  йылысь» 

федеральнöй оланпас бала дорö

содтöд

Россия Федерацияын мирöвöй ёрдысьяслöн институт уджöн веськöдлысь 

федеральнöй законодательство йылысь 

СПРАВКА

Россия Федерацияын мирöвöй ёрдысьяслöн удж öнiя кадö регламентируйтöма:

1) «Россия Федерацияса ёрд система йылысь» 1996 во декабр 31 лунся 1-ФКЗ №-а Федеральнöй оланподув оланпасöн 2001 во декабр 15 лунся 5-ФКЗ №-а, 2003 во июль 4 лунся 3-ФКЗ №-а федеральнöй оланподув оланпасъяслöн редакцияын (Россия Федерацияса законодательстволöн чукöр, 1997, 1 №, 1 ст.; 2001, 51 №, 4825 ст.; 2003, 27 №, 2698 ст.);

2) «Россия Федерацияса мирöвöй ёрдысьяс йылысь» 1998 во декабр 17 лунся 188-ФЗ №-а Федеральнöй оланпасöн 2004 во июнь 19 лунся 50-ФЗ №-а, 2004 во ноябр 30 лунся 142-ФЗ №-а, 2004 во ноябр 30 лунся 144-ФЗ №-а федеральнöй оланпасъяслöн редакцияын (Россия Федерацияса законодательстволöн чукöр, 1998, 51 №, 6270 ст.; 2004, 25 №, 2481 ст.);

3) «Россия Федерацияса субъектъясын  мирöвöй  ёрдысьяслöн öтувъя лыд да ёрд участокъяслöн  лыд  йылысь» 1999 во декабр 29 лунся 218-ФЗ №-а Федеральнöй оланпасöн 2001 во февраль 12 лунся 6-ФЗ №-а, 2002 во июль 9 лунся 80-ФЗ №-а, 2003 во май 27 лунся 60-ФЗ №-а, 2004 во март 17 лунся 13-ФЗ №-а, 2004 во июль 28 лунся 91-ФЗ №-а федеральнöй оланпасъяслöн редакцияын (Россия Федерацияса законодательстволöн чукöр, 2000, 1 №, 1 ст.; 2001, 7 №, 611 ст., 2002, 28 №, 2784 ст.; 2003, 22 №, 2065 ст.; 2004, 12 №, 1034 ст.; 31 №, 3227 ст.).
исп. Исакова  12 892 пас

